Гуырдзыстоны закъон  
Микрофинансон организациты тыххæй  
(2024 азы 1-аг майы уавæрæй)

    Статья  1. Закъоны нысан  
Ацы закъоны нысан у Гуырдзыстоны архайгæ микрофинансон организациты архайды барад​он регулирад æмæ уыдон райрæзтæн æнæниз алфæмблай скæнын.  
    Статья 2. Закъоны спайдагонд терминты æмбарынад  
1. Ацы закъоны спайдагонд терминтæн ис ахæм нысаниуæг:  
а) микролизинг – лизинг, кæцыйы аргъ бæрæггонд цæуы микрокредиты æрæвæрд арæнæй;  
б) регистраци – Гуырдзыстоны закъондæттæнмæ гæсгæйæ сарæзт юридикон гоймаджы барвæндон регистраци Гуырдзыстоны национ банкы;  
в) (ист у);

г) нысаниуæгон хай – гоймаджы кæнæ иумæ архайæг партнерты/акционерты къорды комкоммæ кæнæ æнæкомкоммæ исбонады уæвæг микрофинансон организацийы фыстгонд капиталы кæнæ расидгæ капиталы кæнæ/та хъæлæсы бары уæвæг хайы/акциты 10%-æй фылдæр хай кæнæ-та гоймаджы кæнæ иумæ архайæг партнерты/акционерты къорды рдыгæй микрофи​нансон организа​цийыл нысаниуæгон æндæвдады æвдисыны гæнæндзинад, æнæгæсгæйæ капита​лы кæнæ/та хъæлæсы бары уæвæг хайы/акциты хайы бæрцады;     
д) микрофинансон организацийы администратор – цæстдардон советы, директораты уæнг, кæнæ/та æндæр гоймæгтæ, кæцытæн комкоммæ кæнæ æнæкомкоммæ ис микрофинансон органи​за​цийы архæйдтыты спълан кæныны, уагдæттыны кæнæ/та контроль кæныны æххæст бартæ æмæ бæрндзинад. Æмбæлон позициты ранымады бæлвырд кæны микрофинансон организацийы цæстдардон совет;     
е) бенефициарон хицау – гоймаг, кæцы закъоны кæнæ бадзырды бындурыл исы æхцайы кæнæ æндæр æфтиагы æмæ кæцыйæн ацы æфтиагы æндæр гоймагæн алæвæрды хæс нæй бахæсгонд, фæлæ кæд бенефициарон хицау у æнæамалиуæгон (æнæкоммерцион) нысæнттæн арæзт юридикон гоймаг кæнæ хицау юридикон гоймæн нæй нысаниуæгон хайы хицау гоймаг – уый уагдæттæг органы уæнг;  
ж) иумæ архайæг партнерты/акционерты къорд – æввахс хæстæгон цæдисы (фыццаг рæнхъы æмæ дыккаг рæнхъы бындартæ) уæвæг партнерты/акционерты къорд, кæнæ партнертæ/​акцио​нертæ, кæцытæ кæрæдзиимæ, микрофинансон организацийы йеддæмæ, æндæр коммерцион интерестæй дæр сты цæдисгонд;   
з) цæстдардон капитал – капиталы хуыз, кæцыйы микрофинансон организаци аразы микрофинансон организацийы архайды сæххæст кæнынæн, æнхъæлмæгæсгæ æви æнæнхъæлмæ​гæсгæ финансон сæфты/зианы нейтрализацийæн æмæ æндæр æмæ æндæр хуызы рисктæй хъахъхъæнынæн; 
и) расидгæ капитал – микрофинансон организацийы партнерты/акционерты рдыгæй расидгæ æмæ микрофинансон организацийы уагæвæрдæй æркастгонд капитал;  

к) фидгæ капитал – расидгæ капиталы фактонæй баххæстгонд хай;  
л) цæдисгонд гоймаг – микрофинансон организацийы администратор, партнер/акционер, уыдонимæ ахæм хæстæгон цæдисы уæвæг гоймаг, кæцы, Гуырдзыстоны æмбæстагон Кодексмæ гæсгæ, фыццаг кæнæ дыккаг рæнхъы закъонæй бындар у, кæнæ уыдонимæ хъуыддагон интерестæй цæдисгонд гоймаг.   
2. Ацы закъоны спайдагонд æндæр терминтæн ис Гуырдзыстоны закъондæттæн акттæй сфидаргонд нысаниуæг.  
Гуырдзыстоны 2008 азы 14 мартъийы закъон №5924 – ссм I, №7 , 26.03.2008 аз., ст.44
Гуырдзыстоны 2009  азы 24 сентябры закъон №1682 – ссм I, №29, 12.10.2009 аз., ст.165
Гуырдзыстоны 2011 азы 20 декабры закъон №5528 – веб-фарс, 28.12.2011аз.
Гуырдзыстоны 2015 азы 3 сентябры закъон №4198 – веб-фарс, 10.09.2015аз.
Гуырдзыстоны 2017 азы 10 мартъийы закъон №442 – веб-фарс, 22.03.2017аз.
Гуырдзыстоны 2017 азы 23 декабры закъон №1899 – веб-фарс, 11.01.2018аз.
Гуырдзыстоны 2022 азы 9 сентябры закъон №1797 – веб-фарс, 23.09.2022аз.
Гуырдзыстоны 2023 азы 22 февралы закъон №2604 – веб-фарс, 10.03.2023аз.
    Статья 3. Микрофинансон организаци  
1. Микрофинансон организаци у арæнгонд бæрндзинады æхсæнады кæнæ акцион æхсæнады барадон формæйæ бындурæвæрд юридикон гоймаг, кæцы уый фидиуæны бындурыл регистрир​гонд у Гуырдзыстоны национ банкы рдыгæй æмæ æххæст кæны ацы закъонæй æркастгонд архайды Гуырдзыстоны национ банкы цæстдардæй.  
2. Микрофинансон организацийæн æнæмæнгхъæугæ у цæстардон советы сарæзт, кæцыйы тыххæй дæр спайдагонд хъуамæ уа акцион æхсæнады цæстдардон советы фæдыл «Амалиуæгты тыххæй» Гуырдзыстоны закъонæй сфидаргонд фæтктæ. 

3. Æрмæст микрофинансон организаци у æххæстбарджын, йæхи фирмæйы номæвæрды «Амалиуæгты тыххæй» Гуырдзыстоны закъонæй æркастгонд нысаны йеддæмæ бахæсса термин «Микрофинансон организаци» кæнæ уый абревиатурæ «МИФО».  
4. Микрофинансон организацийы рдыгæй Гуырдзыстоны закъонæй сфидаргонд нормæты халыны рабæрæгкæнгæйæ Гуырдзыстоны национ банк барджын у спайда кæна æмбæлон санкци Гуырдзыстоны национ банкы рдыгæй сфидаргонд фæткæй. 
Гуырдзыстоны 2008 азы 14 мартъийы закъон №5924 – ссм I, №7 , 26.03.2008 аз., ст.44
Гуырдзыстоны 2009 азы 24 сентябры закъон №1682 – ссм I, №29, 12.10.2009 аз., ст.165
Гуырдзыстоны 2015 азы 3 сентябры закъон №4198 – веб-фарс, 10.09.2015аз.
Гуырдзыстоны 2017 азы 10 мартъийы закъон №442 – веб-фарс, 22.03.2017аз.
Гуырдзыстоны 2017 азы 23 декабры закъон №1899 – веб-фарс, 11.01.2018аз.
    Статья 4. Микрофинансон архайд  
1. Микрофинансон организаци барджын у сæххæст кæна æрмæст ахæм архайд:  
а) юридикон æмæ физикон гоймæгтæн микрокредитты, се ‘хсæн, фæлхасгæнæн, ломбардон, ипотекон, æнæифтонггонд, къордон æмæ æндæр хæсты (кредитты) алæвæрд; ацы нысанæй кредитон фиддон гæххæты рауадзын;   
б) инвестирад паддзахадон æмæ æхсæнадон аргъджын гæххæттыты;  
в) æхцайы æрвыстыты æххæсткæнын;  
г) фæдзæхстадон агенты функцийы сæххæсткæнын;  
д) микро æмæ кредиттимæ бастгонд консультацион лæггæдты бакæнын;  
е) хæсты (кредитты) райсын резидент æмæ æнæрезидент юридикон æмæ физикон гоймæгтæй;  
е1) «Фиддон системæйы æмæ фиддон лæггæдты тыххæй» Гуырдзыстоны закъоны 2-аг статьяйы «я8» дæлпунктæй бæрæггонд агенты функцийы сæххæст кæнын;  
е2) ацы пункты «а»–«е1» дæлпункттæй æркастгонд архайды сæххæсткæнынæн мулкы арен​дæйы алæвæрд;   
е3) Гуырдзыстоны национ банкы барадон актæй сфидаргонд фæткæй, æмбæлон домæнты ифтонгады цауы «Фиддон системæйы æмæ фиддон лæггæдты тыххæй» Гуырдзыстоны закъон​мæ гæсгæйæ бафидыны иницирады лæггæдтæ кæнæ/та хыгъды информацийыл æнцонвадаты лæггæдтæ;  
ж) юридикон гоймæгты хæйтты кæнæ акциты хицау уæвын, кæцыты æмткæй нымæц ацы микрофинансон организацийы æвæрд капиталы 15%-æй ма хъуамæ уа фылдæр;  
з) Гуырдзыстоны закъондæттынадæй бæрæггонд æндæр финансон лæггæдтæ æмæ операцитæ: микролизинг, факторинг, деривативы æрæвæрд, валютæйы ивын, векселты æмæ облигациты рауагъд, реализаци æмæ æлхæнын, афтæ-ма ацы финансон лæггæдты æмæ операцитимæ баст æндæр операцитæ дæр; 

и) «Гуырдзыстоны национ банкы тыххæй» Гуырдзыстоны органон закъонмæ гæсгæ æндæр гоймаджы пайдайæн виртуалон активы лæггæдты бакæнын, сæрмагондæй, конвертирон вирту​алон активы æмивынад (се ‘хсæн, хæдлæггæдты киоскы æххуысæй) национ кæнæ фæсарæйнаг валютæйы, æндæр виртуалон активмæ кæнæ финансон инструментмæ, алæвæрд кæнæ/та конвер​тирон виртуалон активы кæнæ уый спайда кæнынæн хъæугæ инструменты бавæрын, кæцы виртуалон активыл контролы амалдзинад дæтты æмæ ацы лæггæдты бакæнынæн æнæмæнг​хъæугæ æххуысгæнæн архайд.
2. Микрофинансон организаци барджын у сæххæст кæна ацы закъонæй æркастгонд архайд æрмæст Гуырдзыстоны национ банкы рдыгæй уый, куыд микрофинансон организацийы, регист​рацийы фæстæ, кæцыйы номхыгъд æмæ уавæрты бæрæг кæны Гуырдзыстоны национ банк.  
21. Микрофинансон организаци барджын у æхсæнадон барады юридикон гоймаджы – Гуырдзыстоны фæдзæхстады паддзахадон цæстдарды куыстуаты рдыгæй бæрæггонд фæткæй сæххæст кæна ацы статьяйы фыццаг пункты «г» дæлпунктæй æркастгонд фæдзæхстадон агенты функци.   
3. Микрофинансон организацийæн арæнгонд цæуы депозитты райсын куыд физикон, афтæ юридикон гоймæгтæй.   
4. Гуырдзыстоны национ банк барджын у микрофинансон организацийæн сбæлвырд кæна лæггæдты бакæнгæйæ фæлхасгæнæгæн æнæмæнгхъæугæ информацийы бадæттыны фæтк. 

5. Гуырдзыстоны национ банк барджын у микрофинансон организацийæн фыстæй бацамын​дæй сбæлвырд кæна уæлæмхас домæнтæ кæнæ/та арæнвæрдтæ конкретон архайды сæххæст​кæнынæн.  
Гуырдзыстоны 2008 азы 14 мартъийы закъон №5924 – ссм I, №7, 26.03.2008аз., ст.44
Гуырдзыстоны 2009 азы 24 сентябры закъон №1682 – ссм I, №29, 12.10.2009аз., ст.165
Гуырдзыстоны 2013 азы 6 мартъийы закъон №263 – веб-фарс, 20.03.2013аз.
Гуырдзыстоны 2013 азы 20 мартъийы закъон №356 – веб-фарс, 04.04.2013аз.
Гуырдзыстоны 2015 азы 3 сентябры закъон №4198 – веб-фарс, 10.09.2015аз.
Гуырдзыстоны 2017 азы 10 мартъийы закъон №442 – веб-фарс, 22.03.2017аз.
Гуырдзыстоны 2017 азы 23 декабры закъон №1899 – веб-фарс, 11.01.2018аз.
Гуырдзыстоны 2019 азы 20 декабры закъон №5685 – веб-фарс, 31.12.2019аз.
Гуырдзыстоны 2021 азы 2 августы закъон №882 – веб-фарс, 04.08.2021аз.
Гуырдзыстоны 2022 азы 9 сентябры закъон №1793 – веб-фарс, 23.09.2022аз.
Гуырдзыстоны 2022 азы 9 сентябры закъон №1803 – веб-фарс, 23.09.2022аз.
    Статья 5. Микрокредиты æмбарынад æмæ бæрц  
1. Микрокредит у микрофинансон организацийы рдыгæй кредитон бадзырдæй æркастгонд æмгъуыды, раздахыны, аргъады æмæ нысанмæарæзты уавæртæм гæсгæйæ хæсисæгыл кæнæ хæсис​джыты къордыл алæвæрд æхцайы суммæ.  
2. Микрофинансон организацийы рдыгæй алæвæрд микрокредиты максималон æмткæй бæрц иу хæсисæгыл ма хъуамæ уа фылдæр 100 000 (сæдæ мин) ларийæ.

Гуырдзыстоны 2017 азы 23 декабры закъон №1899 – веб-фарс, 11.01.2018аз.
    Статья 6. Микрофинансон организацийы капитал  
1. Гоймаджы микрофинансон организацийæ регистрацийæн уый бафидгæ капиталы минималон бæрц ма хъуамæ уа 1 000 000 (иу милуан) ларийæ къаддæр. Бафидгæ капитал æрмæст æхцайы формæйæ хъуамæ уа баххæстгонд.  
2. Микрофинансон организаци хæсджын у архайды æнæхъæн периоды дæргъы ма фæкъад​дæр кæна ацы статьяйы фыццаг пунктæй æркастгонд бафидгæ капиталы минималон бæрц.  
3. Микрофинансон организацийы капитал æрмæст æхцайы формæйæ хъуамæ фæфылдæр уа.   
4. Гуырдзыстоны национ банк барджын у микрофинансон организацийæн барадон актæй сбæлвырд кæна цæстдардон капиталы бæрц æмæ формирады фæтк.   
Гуырдзыстоны 2017 азы 23 декабры закъон №1899 – веб-фарс, 11.01.2018аз.
     Статья 7. Æмбæлонады критеритæ  
1. Микрофинансон организацийы директор (директорты советы уæнг) нæй гæнæн æмрæстæджы уа искæцы коммерцион банкы, микробанкы, æнæбанкон депозитон уагдоны – кредитон цæдисы кæнæ æндæр микрофинансон организацийы партнер (акционер) кæнæ цæст​дардон советы уæнг. 

2. Гоймагæн арæнгонд цæуы, уа микрофинансон организацийы администратор, кæд:   
а) уый хайад иста операциты, кæцы финансон институтæн нысаниуæгон зиан ракодта, фегад кодта финансон институты депозитарты кæнæ æндæр кредиторты бартæ кæнæ финансон институты æнæфидынхъомад кæнæ ликвидаци расайдта;  
б) уый уыд финансон институты администратор æмæ уый архайды фæстиуæгæн банысангонд финансон институт æнæфидынхъом сси;  
в) уый нæ сæххæст кодта финансон хæс кæцыдæр финансон институты тыххæй;  
г) уый тæрхонгонд у карз кæнæ уæлдай карз фыдракæндæн, терроризмы финаскæнынадæн кæнæ/та æнæзакъонон æфтиагы легализацийæн кæнæ æндæр экономикон фыдракæндæн;  
д) уымæн нæй аккаг ахуырад кæнæ/та фæлтæрддзинад.  
3. Микрофинансон организацийы администраторæн арæнгонд цæуы хайадисын уыцы уынаффæйы райсыны, кæцыйы тыххæй уымæн сæрмагонд интерес ис.   
4. Гоймагæн арæнгонд цæуы, уа микрофинансон организацийы нысаниуæгон хайы хицау кæнæ бенефициар хицау, кæд уый тæрхонгонд у карз кæнæ уæлдай карз фыдракæндæн, терроризмы финанскæнынадæн, кæнæ/та æнæзакъонон æфтиагы легализацийæн кæнæ æндæр автоматикон фыдракæндæн.  
41. Гоймагæн арæнгонд цæуы, уа микрофинансон организацийы администратор, нысаниуæ​гон хайы хицау кæнæ бенефициар хицау, кæд Гуырдзыстоны национ банкæн ис информаци, цæмæй уый æххæст кæны æнæзакъонон архайды кæнæ/та тасдзинады уæвæг амалиуæгон практикайы. 

5. Гоймаг, кæцы хъавы балхæна микрофинансон организацийы нысаниуæгон хай уыцы бæрцæй, цæмæй ацы микрофинансон организацийы капитал уый кæнæ уый бенефициар хицауы (бенефициар хицæутты) хайадист 10%-ы кæнæ 50%-ы фылдæр уыдзæн, хæсджын у Гуырдзыстоны национ банкæн бавдиса фидиуæн æмæ документаци ацы статьяйы 4-æм пунктæй сфидаргонд домæнтимæ æмбæлонады фæдыл.   
6. Гуырдзыстоны национ банк фидиуæны равзардзæн уый бавдисынæй 15 къæлиндарон боны æмгъуыдмæ æмæ цымыдисгæнæг гоймагæн æмбæлон операцийы сæххæст кæныныл разыдзинад дæтты кæнæ йын бæлвырдгонд нæйы зæгъы. 

7. Фидиуæны бавдисынæй 15 къæлиндарон боны æмгъуыдмæ Гуырдзыстоны национ банкы рдыгæй цымыдисгæнæг гоймагæн дзуаппы нæ раттынад автоматиконæй нысан кæны æмбæлон операцийы сæххæст кæныныл разыдзинады раттыны.  
8. Микрофинансон организацийы нысаниуæгон хайы балхæныны фæдыл бадзырд мæнг у, кæд цымыдисгæнæг гоймаг Гуырдзыстоны национ банкæн фидиуæн нæ бавдыста кæнæ Гуырдзыстоны национ банкæй бæлвырдгонд нæйы райста, фæлæ уæддæр балхæдта микрофи​нан​сон организацийы нысаниуæгон хай.  
9. Гуырдзыстоны национ банк барджын у барадон актæй сбæлвырд кæна микрофинансон организацийы администраторы æмбæлонады уæлæмхас критеритæ.  
Гуырдзыстоны 2011 азы 20 декабры закъон №5528 – веб-фарс, 28.12.2011аз.
Гуырдзыстоны 2013 азы 6 мартъийы закъон №263 – веб-фарс, 20.03.2013аз.
Гуырдзыстоны 2015 азы 3 сентябры закъон №4198 – веб-фарс, 10.09.2015аз.
Гуырдзыстоны 2017 азы 10 мартъийы закъон №442 – веб-фарс, 22.03.2017аз.
Гуырдзыстоны 2017 азы 23 декабры закъон №1899 – веб-фарс, 11.01.2018аз.
Гуырдзыстоны 2023 азы 22 февралы закъон №2604 – веб-фарс, 10.03.2023аз.
      Статья 8. Аккаг процедурæтæ, аудит, бахыгъд æмæ хыгъдлæвæрд  
1. Микрофинансон организаци хæсджын у:   
а) уаг дæтта ирд финансон æмæ фиддонты хыгълæвæрдæн æмæ бахъахъхъæна раргом кæныны принцип;  
б) бакуса æмæ сæххæст кæна мидконтролы системæ æмæ процедурæтæ;  
в) æрвылазæн æрхона аудитор финансон хыгъдлæвæрды аудиты ауадзынæн Гуырдзыстоны закъондæттæнмæ гæсгæйæ;  
г) уаг дæтта ирд финансон хыгълæвæрдæн æмæ фиддонты хыгъдлæвæрдæн, дзуапдæттæг уа банысангонд хыгъдлæвæрды æнæрæдыддзинадæн, афтæ-ма информацийы æмæ хыгъдлæвæрды æххæстæй бавдисынæн, бахъахъхъæна раргом кæныны принциптæ; Гуырдзыстоны национ банкæн бавдиса финансон хыгъдлæвæрд. Бахыгъды фæтк, хыгъдлæвæрды формæ æмæ бавдысты æмгъуыд бæрæггонд цæуы Гуырдзыстоны национ банкы барадон акттæй;  
д) Гуырдзыстоны национ банкæн бавдиса финансон хыгъдлæвæрд. Хыгъдлæвæрды формæ æмæ бавдысты æмгъуыд бæрæггонд цæуы Гуырдзыстоны национ банкы нормативон актæй;  

е) уа дзуапдæттæг хыгъдлæвæрды æнæрæдыддзинадыл, афтæ-ма информацийы æмæ хыгъд​лæ​вæрды æххæстæй бавдыстыл; 

ж) æрвыл къæлиндарон азы фæудæй иннæ азы 15-æм июнмæ сæрмагонд веб-фарсыл рапара​хат кæна ивгъуыд азы афæдзон аудитон финансон хыгъдлæвæрд, кæцы цæттæгонд æрцыд бухгалтерон бахыгъды æхсæнадæмон стандартты советы рдыгæй сфидаргонд финансон хыгъдлæвæрды æхсæнадæмон стандарттæм (IFRS) гæсгæйæ æмæ кæцыйы аудит дæр æххæстгонд æрцыд бухгалтерты æхсæнадæмон федерацийы æхсæнадæмон бахыгъды æмæ регулиргæнæг стандартты советы рдыгæй рауагъд аудиты æхсæнадæмон стандарттæм (ISA) гæсгæйæ;

з) сæххæст кæна «Фиддонты фарстаты административон æмæххуыскæнынады тыххæй» 1988 азы 25 январы Конвенцийы фæлгæтты «Финансон хыгъдлæвæрды тыххæй информацийы автома​ти​кон ивыны тыххæй» компетентон бæрнадты бирæвæрсыг бадзырдæй (CRS MCAA) кæнæ Гуырдзыстоны æмæ æмбæлон юрисдикцийы ‘хсæн финансон хыгъдлæвæрды фæдыл информацийы автоматикон ивыны тыххæй æмбæлон бадзырдæй бæрæггонд аккаг процедурæтæ банысангонд бадзырдæй æркастгонд «Хыгъдлæвæрды иумæйаг стандарттæм» гæсгæйæ, кæд ацы микрофинансон организаци ацы бадзырдæй бæрæггонд хыгъдлæвæрд финансон институт у.   
2. Кæд микрофинансон организаци ацы статьяйæ æркастгонд финансон хыгъдлæвæрды фæд-фæдыл дыууæхатт нæ бавдисдзæн Гуырдзыстоны национ банкæн уый рдыгæй сфидаргонд формæйæ æмæ периодгай, уæд Гуырдзыстоны национ банк барджын у аива микрофинансон организацийы рекомендаци.   
3. Микрофинансон организаци хæсджын у 6 азы дæргъы бафснайа ахæм документаци:   
а) бухгалтерон чингуытæ, инвентаризацион фыстытæ, баланс, афтæ-ма уыдон бамбарынæн æнæмæнгхъæугæ инструкцитæ  æмæ æндæр организацион документтæ;  
б) бухгалтерон чиныджы фыстыты бæлвырдгæнæн бухгалтерон документтæ.   
Гуырдзыстоны 2008 азы 14 мартъийы закъон №5924 – ссм I, №7 , 26.03.2008 аз., ст.44
Гуырдзыстоны 2009  азы 24 сентябры закъон №1682 – ссм I, №29, 12.10.2009 аз., ст.165
Гуырдзыстоны 2015 азы 3 сентябры закъон №4198 – веб-фарс, 10.09.2015аз.
Гуырдзыстоны 2017 азы 10 мартъийы закъон №442 – веб-фарс, 22.03.2017аз.
Гуырдзыстоны 2017 азы 23 декабры закъон №1899 – веб-фарс, 11.01.2018аз.
Гуырдзыстоны 2022 азы 30 ноябры закъон №2145 – веб-фарс, 15.12.2022аз.
Гуырдзыстоны 2023 азы 22 февралы закъон №2604 – веб-фарс, 10.03.2023аз.
    Статья 9. Микрокредиты алæвæрды уавæртæ  
1. Микрокредиты алæвæрды фæдыл микрофинансон организацийы æмæ хæсисæджы ‘хсæн арæзт цæуы фыстæй кредитон бадзырд ацы закъоны æмæ Гуырдзыстоны æмбæстагон Кодексмæ гæсгæйæ.  
2. Ацы статьяйæ æркастгонд хæс гæнæн ис уа къордон кæнæ индивидуалон, ифтонггонд кæнæ бланкон. Микрокредиты алæвæрды фæткты æмæ уавæрты бæлвырд кæны микрофинансон органи​заци.

3. Процентон хайады бæрцы, комиссион фиддоны æмæ лæггæдты фиддоны бæлвырд кæны микрофинансон организаци.  
4. Микрофинансон организацийæн йæ бон у сæххæст кæна контролы хæсисæджы рдыгæй кредиты пайдакæныны нысанмæарæзтыл, фæлæ хæсисæг та хæсджын у микрофинансон организаци сифтонг кæна ахæм контролы сæххæсты амалдзинадæй. Кæд хæсисæг нæ сæххæст кæндзæн кредиты нысанмæ спайдайы хæсы, микрофинансон организацийæн бар ис нæйы зæгъа кредиты алæвæрды фæдыл бадзырды сæххæстыл æнæратгæ кредиты хайыл æмæ æрдома кредиты лæвæрд хайы æмгъуыдмæ бафидын. 

5. Гуырдзыстоны национ банк барджын у микрофинансон организацийæн æрæвæра уый рдыгæй алæвæрд микрокредитты рефинансирады кæнæ сæрмагонд хæстæй бафидыны фæстиуæгæн развæлгъау бафидыны комиссион уавæртæ æмæ арæнон бæрц.   
Гуырдзыстоны 2013 азы 6 мартъийы закъон №263 – веб-фарс, 20.03.2013аз.
Гуырдзыстоны 2015 азы 3 сентябры закъон №4198 – веб-фарс, 10.09.2015аз.
Гуырдзыстоны 2017 азы 10 мартъийы закъон №442 – веб-фарс, 22.03.2017аз.
    Статья 91. Халынадтæ æмæ санкцитæ  
1. Гуырдзыстоны национ банк барджын у микрофинансон организацийы кæнæ/та микрофинансон организацийы администраторы тыххæй спайда кæна ацы статьяйы 2-аг пунктæй бæрæггонд санкцитæ, кæд микрофинансон организаци кæнæ микрофинансон организацийы администратор:  
а) фехæлдта ацы закъоны иуæй-иу уагæвæрд кæнæ Гуырдзыстоны национ банкы кæцыфæнды уагæвæрд, фæтк, уынаффæ, домæн кæнæ фыстæй бацамынд кæнæ Гуырдзыстоны национ банкы рдыгæй сфиаргонд арæнвæрд; 

б) фехæлдта кæцыфæнды бадзырд кæнæ арæнвæрд, кæцыйæн йемæ ис микофинансон организацийы регистрацийы кæнæ йемæфтыд ис Гуырдзыстоны национ банкы æмбæлон уагæвæрды.  
в) фехæлдта хыгъдлæвæрды бавдысты æмгъуыд кæнæ бавдыста æнæраст хыгъдлæвæрд кæнæ æндæр æнæдырыс информаци;  
г) фехæлдта «Æхцайы урскæныны æмæ терроризмы финанскæнынады скуынæгы къухарæзты тыххæй» Гуырдзыстоны закъоны кæнæ/та уый бындурыл рауагъд нормативон акты домæнтæ;  
д) фехæлдта хæсы лæвæрды кæнæ/та хæсты исыны тыххæй Гуырдзыстоны закъондæт​тынадæй сфидаргонд домæнтæ;  
е) сæххæст кодта кæнæ æххæст кæны æнæпайда кæнæ тасдзинады аразæг амалиуæгон практикайы.
2. Ацы статьяйы фыццаг пунктæй бæрæггонд халынады рабæрæгкæнгæйæ Гуырдзыстоны национ банкæн бар ис, фæд-фæдыл, фæлæ халыны æмæ уæвæг кæд гæнæнуæвгæ рискы серьезонадмæ гæсгæйæ – æнæкæрæдзийы фæдыл спайда кæна ахæм санкцитæ:    
а) микрофинансон организацийæн арвита  фыстæй рагфæдзæхст;  
б) фæтк æрæвæра специалон мадзæлтты æххæст кæнын кæнæ рауадза инструкци (бацамынд) ахæм домынадæй, цæмæй микрофинансон организаци æрурома æмæ дарддæр мауал æруадза иу кæнæ иннæ халынад æмæ Гуырдзыстоны национ банкы рдыгæй  бæрæггонд æмгъуыдмæ райса халынады  скуынæгæн æнæмæнгхъæугæ мадзæлттæ;  
в) микрофинансон организацийæн кæнæ микрофинансон организацийы администраторæн бахæс кæна æхцайæ ивар Гуырдзыстоны национ банкы рдыгæй сфидаргонд фæткæй æмæ бæрцæй бафидын;  
г) микрофинансон организацийы администраторæн æрурома къухфысты барлæвæрд æмæ æрдома уый йæ бынатæй рæстæгмæ ракæнын кæнæ йæ бынатæй ссæрибар кæнын; 

д) микрофинансон организацийæн æрурома активты рæзт, æхцайæ хæсты исын; микрофи​нансон организацийæн бар ма ратта æфтиаг адих кæнын, дивидентты бахынцын æмæ адæттын, куысты мызды фæфылдæр кæнын, премиты æмæ æндæр, æнгæс мыздты дæттын;   
е) æрурома йын бæрæггонд типы операцитæ;  
ж) микрофинансон организацийæн аива регистраци.  
3. Ацы статьямæ гæсгæйæ бахæсгонд æхцайæ ивары суммæ Гуырдзыстоны паддзахадон бюджетмæ фыст цæуы.   
Гуырдзыстоны 2017 азы 23 декабры закъон №1899 – веб-фарс, 11.01.2018аз.
Гуырдзыстоны 2019 азы 30 октябры закъон №5234 – веб-фарс, 30.10.2019аз.
     Статья 10. Информацийы конфиденциалонад  
1. Микрофинансон организаци хæсджын у бахъахъхъæна информацийы конфиденциалонад. Информаци гæнæн ис лæвæрд æрцæуа æрмæст фиддонты органæн Гуырдзыстоны администра​ти​вон процессуалон Кодексæй æркастгонд тæрхондоны уынаффæйы, «Америкæйы Иугонд Штатты хицауады æмæ Гуырдзыстоны хицауады ‘хсæн æхсæнадæмон фиддонты хæсты сæххæст​кæныны фæхуыздæры æмæ фæсарæйнаг хыгъды фиддонты æмбæлонады акты (FATCA) сæххæсткæныны нысанæй» бадзырды, «Фиддонты фарстаты административон æмæххуыскæ​нынады тыххæй» 1988 азы 25-æм январы Конвенцийы фæлгæтты «Финансон хыгъдты тыххæй информацийы автоматикон ивыны тыххæй» компетентон бæрнады бирæвæрсыг бадзырды (CRS MCAA) кæнæ Гуырдзыстоны æмæ æмбæлон юрисдикцийы ‘хсæн финансон хыгъдты фæдыл информацийы автоматикон ивыны тыххæй æмбæлон бадзырды бындурыл.   
2. Микрофинансон организацийы хæсисæджы тыххæй уæвæг информаци (информаци кæцы​фæнды бадзырды, сæххæстгонд операцийы, уæвæг хæсы кæнæ баззайæггаг суммæйы фæдыл) гæнæн ис лæвæрд æрцæуа æрмæст æмбæлон бадзырды фæрстæн æмæ уыдон барлæвæрд минæвæрттæн, Гуырдзыстоны национ банкæн, «Гуырдзыстоны национ банкы тыххæй» Гуырдзыстоны органон закъонæй æркастгонд Гуырдзыстоны национ банкимæ уæвæг дауты æвзарæг къамисæн, Гуырдзысто​ны закъондæттынадæй бæрæггонд цауты – Гуырдзыстоны финансон мониторингы куыстуатæн, фæлæ «Персоналон бæрæггæнæнты хъахъхъæды тыххæй» Гуырдзыстоны закъонæй æркастгонд басгæрсты æххæстгæнгæйæ та – персоналон бæрæггæнæнты хъахъхъæды куыстуатæн. Æндæр гоймæгтæн хæсисæджы тыххæй кæцыфæнды информаци æрмæст тæрхондоны æмбæлон уынаффæйы кæнæ хæсисæджы развæлгъау фыстæй разыдзинады бындурыл лæвæрд цæуы.  
3. Тæрхондоны, фæдагуырдон æмæ фиддонты органтæн арæнгонд цæуы тæрхондоны рдыгæй æмбæлон уынаффæйы рахастмæ информацийы æндæр органæн  (дзыллон информацийы фæрæз​ты нымадæй) адæттын æмæ æргом спайда кæнын, ацы статьяйы фыццаг пунктæй æркастгонд цауы йеддæмæ, кæд информаци лæвæрд цæуы «Америкæйы Иугонд Штатты хицауады æмæ Гуырдзыстоны хицауады ‘хсæн æхсæнадæмон фиддонты хæсты сæххæсткæныны фæхуыздæры æмæ фæсарæйнаг хыгъды фиддонты æмбæлонады акты (FATCA) сæххæсткæныны нысанæй» бадзырды, «Фиддонты фарстаты административон æмæххуыскæнынады тыххæй» 1988 азы 25-æм январы Конвенцийы фæлгæтты «Финансон хыгъдты тыххæй информацийы автоматикон ивыны тыххæй» компетентон бæрнады бирæвæрсыг бадзырды (CRS MCAA) кæнæ Гуырдзыстоны æмæ æмбæлон юрисдикцийы ‘хсæн финансон хыгъдты фæдыл информацийы автоматикон ивыны тыххæй æмбæлон бадзырды бындурыл.   
Гуырдзыстоны 2008 азы 14 мартъийы закъон № 5924 – ссм I, № 7, 26.03.2008 аз., ст.44
Гуырдзыстоны 2009 азы 24 сентябры закъон №1682 – ссм I, №29, 12.10.2009 аз., ст.165
Гуырдзыстоны 2015 азы 3 сентябры закъон №4198 – веб-фарс, 10.09.2015аз.
Гуырдзыстоны 2015 азы 28 октябры закъон №4465 – веб-фарс, 11.11.2015аз.
Гуырдзыстоны 2017 азы 10 мартъийы закъон №442 – веб-фарс, 22.03.2017аз.
Гуырдзыстоны 2017 азы 23 декабры закъон №1899 – веб-фарс, 11.01.2018аз. 
Гуырдзыстоны 2018 азы 21 июлы закъон №3295 – веб-фарс, 09.08.2018аз.
Гуырдзыстоны 2018 азы 27 декабры закъон №4249 – веб-фарс, 29.12.2018аз.
Гуырдзыстоны 2019 азы 8 майы закъон №4594 – веб-фарс, 08.05.2019аз.
Гуырдзыстоны 2021 азы 30 декабры закъон №1333 – веб-фарс, 13.01.2022аз.
Гуырдзыстоны 2022 азы 9 сентябры закъон №1803 – веб-фарс, 23.09.2022аз.
Гуырдзыстоны 2022 азы 30 ноябры закъон №2145 – веб-фарс, 15.12.2022аз.
     Статья 101. Микрофинансон организацийы ликвидаци  
1. Микрофинансон организацийы регистрацийы аивгæйæ (ацы закъоны 102 статьяйæ æркастгонд цауы йеддæмæ) микрофинансон организацийы ликвидаторы функциты æххæст кæны  Гуырдзыстоны национ банкы рдыгæй снысангонд гоймаг. Микрофинансон организацийы ликвидацийы процессы райдайынæй уайтагъд урæд цæуы тыхмийон сæххæст.    
2. Микрофинансон организацийы ликвидаци цæуы Гуырдзыстоны национ банкы барадон актæй бæрæггонд фæткмæ гæсгæйæ. 
3. Микрофинансон организацийы ликвидатор хыгъдхæсджын у Гуырдзыстоны национ банкы раз, Гуырдзыстоны национ банкы рдыгæй сфидаргонд фæткæй. 

4. Микрофинансон организацийы ликвидатор барджын у микрофинансон организацийы активтæ æхсæнадон аукционыл ауæй кæна кæнæ Гуырдзыстоны национ банкимæ бадзырдæй сæвзара уыдон реализацийы æндæр формæ, афтæ-ма банысангонд активтыл домæны бар адæтдзæн кредитортæн радмæ гæсгæйæ, кредиттыл кæнæ æндæр финансон активтыл домæны бар адæтта финансон секторы минæварæн æмæ организаци скæна банысангонд хæсты алæвæр​дæн. 
5. Кæд ацы статьяйы 4-æм пунктæй æркастгонд активты æмæ хæсты адæтгæйæ микрофинансон организацийы ликвидаторы рдыгæй сфидаргонд æмгъуыдмæ æмбæлон кредитор кæнæ/та хæсдарæг нæ расиддзæн разыдзинады кæнæ нæйы активы кæнæ хæсы æндæр гоймагæн адæттыныл, уæд  разыдзинад автоматиконæй алæвæрдыл нымад цæуы.  
6. Микрофинансон организацийы ликвидатор барджын у тæрхондонмæ хъасты бахæссынæй дайуаг скæна микрофинансон организацийы администраторы рдыгæй микрофинансон организа​цийы ликвидаторы снысанмæ 1 азæй раздæр сæххæстгонд ракæнд кæнæ бадзырд æмæ æрдома уый мæнгыл банымайын, кæд уый фæстиуæгæн микрофинансон организациимæ баст гоймæгтæ ацы микрофинансон органзицийы хардзыл райстой мулкон æфтиаг кæнæ спайда кодтой исты уæлбарæй, привилегийæ кæнæ хатырæй, кæцы расайдта микрофинансон организацийæн кæнæ/​та уый кредиторæн зианы бакæнын. 

7. Микрофинансон организацийы ликвидацийы кæронмæ фæудмæ ликвидацийы процессы уæвæг микрофинансон организацийыл хæлиу кæны ацы закъоны æмæ «Гуырдзыстоны национ банкы тыххæй» Гуырдзыстоны органон закъоны домæнтæ.   
8. Микрофинансон организацийы ликвидацийы процессы кæронмæ фæуды фæстæ Гуырдзысто​ны национ банкы индивидуалон административон-барадон акт бавдыст цæуы æмбæлон регулир​гæнæг органы микрофинансон организацийы ликвидацийы регистрацийы æмæ уый æмбæлон реест​рæй сисыны нысанæй. 

9. Кæд ликвидацийы режимы уæвæг микрофинансон организаци æмрæстæджы «Аргъджын гæххæттæй фæивыны тыххæй» Гуырдзыстоны закъонæй бæрæггонд инициатор у, уæд мирофинансон организацийы тыххæй ликвидацийы процесс уагъд цæуы уыцы закъоны 18-æм, 20-æм æмæ 22-аг статьятæй сфидаргонд специалон уагæвæрдтæм гæсгæйæ.   
Гуырдзыстоны 2017 азы 23 декабры закъон №1899 – веб-фарс, 11.01.2018аз.
Гуырдзыстоны 2023 азы 22 февралы закъон №2604 – веб-фарс, 10.03.2023аз.
Гуырдзыстоны 2023 азы 15 декабры закъон №3933 – веб-фарс, 27.12.2023аз.
    Статья 102. Микрофинансон организацийы коммерцион банкæй кæнæ микробанкæй фæивын  
1. Микрофинансон организаци, кæцы акцион æхсæнады барадон формæйæ бындурæвæрд юриди​кон гоймаг у, барджын у фæива архайды предмет æмæ Гуырдзыстоны национ банкæн фехъусын кæна Гуырдзыстоны закъондæттынадæй сфидаргонд фæткæй банкон архайды лицензийы кæнæ микробанкы архайды лицензийы райсынæн.   
2. Гуырдзыстоны национ банкы рдыгæй банкон архайды лицензийы кæнæ микробанкы архайды лицензийы алæвæрды тыххæй уынаффæйы райсынмæ микрофинансон организаци иудадзыгæй æххæст кæны микрофинансон архайды æмæ ууыл хæлиу кæны ацы закъонæй сфидаргонд домæнтæ. 

3.  Гуырдзыстоны национ банк банкон архайды лицензийы кæнæ микробанкы архайды лице​н​​зийы алæвæрды тыххæй позитивон уынаффæимæ иумæ исы уынаффæйы микрофинансон организацийы регистрацийы аивыны фæдыл. Микрофинансон организацийы регистрацийы аивдæй уайтагъд уый баривæг свæййы æмбæлон коммерцион банк кæнæ микробанк. 
4. Банкон архайды лицензийы кæнæ микробанкы архайды лицензийы алæвæрдыл нæйы райсыны цауы микрофинансон организаци адарддæр кæндзæн йæ архайд ацы закъонæй сфидар​гонд фæткæй. 

Гуырдзыстоны 2023 азы 22 февралы закъон №2604 – веб-фарс, 10.03.2023аз.
    Статья 11. Ивгæ уагæвæрдтæ  
1. Ацы закъоны архайын райдыдмæ æнæамалиуæгон юридикон гоймаджы статусæй регистриргонд микрофинансон организациты рдыгæй арæнгонд бæрндзинады æхсæнады кæнæ акцион æхсæнады бындурæвæрды цауы ацы микофинансон организациты уагæвæрдтæй бæрæг​гонд барджын органтæн бар ис сæхи уынаффæйæ сбæлвырд кæной арæнгонд бæрндзинады æхсæнады кæнæ акцион æхсæнады уагæвæрдон капиталлы бæрцад ацы закъоны 6-æм статьямæ гæсгæйæ (акцион æхсæнадæн сбæлвырд кæной акциты номиналон аргъы).   
2. Уагæвæрдон капиталлы æнæхца фиддоны бахæссгæйæ ацы закъоны архайын райдыдмæ æнæамалиуæгон юридикон гоймаджы статусæй регистриргонд микрофинансон организацитæ 2007 азы 30-æм ноябрмæ сæххæст кæной æмбæлон мулкы аудитон аргълæвæрд.  
3. Ацы закъоны архайын райдыдмæ æнæамалиуæгон юридикон гоймаджы статусæй регистриргонд микрофинансон организациты уагæвæрдтæй бæрæггонд барджын органтæн лæвæрд æрцыдаид бар, аиртасой ацы мкрофинансон организациты рдыгæй бындурæвæрд æхсæнадты хæйттæ (акцитæ) æмæ сбæлвырд кæной уыдоны аиртæсты фæтк.  

4. Ацы закъоны архайын райдыдмæ æнæамалиуæгон юридикон гоймаджы статусæй регистрир​гонд микрофинансон организацитыл 2007 азы 31-аг декабрмæ нæ хæлиу кæны Гуырдзыстоны æмбæстагон Кодексы 33-аг статьяйы 2-аг хайæ æркастгонд домæнтæ.  

Гуырдзыстоны 2007  азы 11 июлы закъон №5254 – ссм I, №29, 27.07.2007аз., ст.313
    Статья 12. Хатдзæгон уагæвæрд  
Ацы закъон архайын райдайæд мыхуыры рауагъдæй уайтагъд.  
Гуырдзыстоны президент
Саакъашвили М.  
Тбилис,
2006 азы 18 июль.
№3482–рс
